
adjile korrer es para kedar atras. Lo propyo tambyen
en el inad i el ser ravyozo es mal grande. Por ke
kuando le puja mas la ravya, el Dyo guadre puede
pedrer el meoyo i le tapa los 0jos enpesa a mentar a las
pyedras i a las montanyas i se toma kon las alimanyas
ke non tyenen dingun sintimyento. I Kkale fuyir deskalso
de la ravya a ke non le arive al ben adam has ve-
shalom. Syendo ke kale ser pasensyozo i muy
repozado. I pasarse kon todos komo ermanos.

(La limpyeza) 1 esto tambyen es una manya muy
buena 1 tanto a la ley i al meoyo merese de estimarse. El
ser limpyo de toda suzyedad de amostrar las buenas
manyas de la persona. Lo aroves la suzyedad ke una
persona ke tyene el vis(m)tido vyejo non es dinguna
verguensa. Ma yevar vistidos suzyos es grande
mankansa. I sigun se ama 1 entra en grasya de la djente
el ser limpyo tanto en sus ropas komo en sus manos i en
su nariz i en su boka ansi tambyen es lo aroves el ombre
ke es suzyo es aborresido, i todo el puevlo se askean de
verlo ke por esto las kreaturas en la ora ke se alevantan
de 1a kama antes de todo es demenester lavarse la kara i
los ojos i la naris i las orejas i 1a boka kon los dyentes
peynar sus kaveyos

alimpyar sus vistidos de los lodos i de los polvos i de todo
modo de suzyedad. Por ke a las vezes akontesen fuertes
hazinuras achakes de la suzyedad. De esta manya kale
fuir 1 apegarsen kon la limpyeza ke es bueno para el Dyo
i para la (v)djente.

(La vertud ) Esta manya es una de las alavadas i
provechozas tanto a el komo a las djentes. Ies de las
kozas ke se topan en ti es menester ke agas
aprovecharsen otros en lo ke es pertenesyente kon
amostrarles kara alegre. Por ke 1o aroves de esto es
eskasedad 1 non yakishea a una persona ke de las
kozas ke le enprezento el Dyo ke non se aprovechen kon
su kamino sus amigos i sus paryentes si non sigun su
posivlidad dar sedaka i prezentes i komida i ziafetes a
sus djustos yaranes . 1en resto de kozas azerles sus
gustes, esta manya le aze alavar a su patron i lo aze
resivir bendisyones. Esto es para los grandes ma para los
chikos ke non tyenen el derecho de azer este karar de
mastraf se puede azer kon lo poko afiliu ke sea una
mansana es menester de darles a los ke se topan allado i
ke gosten ke pasen sus dezeos. Esto es el dever de la
kriatura ke esta en eskola de azerse byen kerer kon
todos sus yaranes .



—_— 23 —

v 0536 1730 9P 25 13907 (PPDH )
MWNY DIHP 1P OO VAR IV 1p dMENP
DMMH IHIH 17 WIBIIMA P dNT I
NWHPBNH T DD T NDAIP 3 1P P DIFINI
=36 37 137 2 1 W pAYS DAYEH 7 1D
17563960 DHPDYH 15 ) 1P H 9935 P 1P 0
=9 17 % 1P HNF 1 W v IpIHp 0d b
" PIMBENH 17 53 7 ¥75H9) DAY D D DA P
v O53H 1A P Y IPDMP B 1IIID P 9
IRYDRYH W 1PVRMD 1P YT PHIT NP DHD 1
YA IABPABIP YT AP WARIH YT Mp 1) P
DIV PP 1393 7D 1TIMI M 1 D MBS VY
TN DO AT N DR 1P DANIAY 1D P
=33 pHS DA 1} HPIBD 1P I T M ) 1)
3 5 29D DIMAINNIT 1P DHPHIBYL 1P RhHI
S 1P 0P PIMIBND T
= P D™ OB P DY P (13> D)
MW DIPIY DIPD IMP DITIHYY DD 16 DIIVD
DPRYY PH PPIY PID YT POIANH BT VR D
7135510 A D ONDID DD 107 DHY D13
DAY 5 D 1P 69 ¥ IHPPIDDM Y I 9HT
NH Y7 PIWHOT NN 1O/ P 1 17 A9
=AP 05 57913 M IWIHNIIIH MVPOWW B IHI
=D DY SPIPLIIDA 3T MPIEYS DT 5D Y 1)
=3h 397 937 5% 11200 9 »IHMDAIBRM 1T
NP NI 10 P MD B NHHDN 1 T Imp hY
Y



Ulfet ve Unsiyyet

p.31

edeb ve hiirmet

P.32

23

(El enoshiyyut) De-haynu la persona kuando
avla i konushea kon otro kale ke sea kon kara riente 1
lingua dulse i guadrarse de avlar algunos byervos ke
tokan al korason de el de enfrente i resto de avlas feas. I
non es derecho de avlar kon kara agra 1 komo ke lo estas
harvando en la kavesa i este non vyene otro ke d(o)e
tenerse a si por mas grande de el de enfrente. Ilo ke
pertenese al onesto es, ke kuando avla ke no sea uno
detras de otro presto i espeso. I no muy de avagar
kantidad de enfasyar al de enfrente. Si no ke byervo por
byervo sin gritos i sin ravyas kon kara riente dar a
entender lo ke kere dizir, ma kon partido ke no sea las
rizas kon tarakas o dezmodramyentos para ke ¢l de
enfrente ria kon ti.

(El kavod ) 1esto es una manya muy menesteroza
tanto para grandes komo para chikos ke es menester de
uzarsen de sus chikes en esta buena manya. De-haynu
la persona es en ovligo de dar onor 1 respektar i mirar
kon temor al mas grande de el, i kuando entra delantre
de un grande es menester abrochonarse i bezarle la
mano i si le dara lesensya de asentarse es menester de
rengrasyarle, i sigun el dever del asentar, komo de no
espandir el pye i non djugar kon

la mano o kon la nariz o kon la boka, en ora ke esta
aviando. Si no responderle en ora ke el te demandara
todo kon boz basha kurto i bueno kon ir azyendo
temennas . 1 veras, mi kerido, komo la djente diran por
ti el Dyo ke te guadre de nazar ide ojo malo. Ke
manera ¢l es asentado i ke buena kriatura ke su avla es
dulse i ermoza, ke parese un ombre grande el avlador.
Bushka, mi kerido, de kaminar en kaminos ke non
vyenes a averguensarte.

(El buen korason) I esto tambyen al ken es ben
adam merese ke tenga esta manya de-haynu la
persona a sus ermanos i a 1os ke ama i konushea komo
ermanos kale ke les amostre amor i amistad . Ke por
esto non te seles de 1o bueno ke el Dyo les enprezento a
esta djente si non gustarte i alegrarte komo si lo
tuvyeras tu propyo. I ansi tambyen kuando los ditos
tyenen algun mal en sus kavesas kale mofinarte komo si
fueras tu. Ikorrer por ayudar a tus amigos i eskaparlos
de dert el karar ke te vyene de la mano.

(El presyo de la onor) Esto tambyen es una koza
muy menesteroza de-haynu el ben adam es menester
de guadrarse asi i a su onor i su iatibar . 1 has ve-
shalom non vinir en verguensa delantre de el

Dyo i de la djente. Kale azer muncho dikkat en la koza
ke parese mas chika ke toka en la onor del ben adam .
Por esto es un dever grande sea a la ley sea al meoyo de
guadrarse a non kaer en bokas del mundo afillu por
koza chika. I si anke lo ke azes tu sera bueno ma syendo
kontra al uzo del puevlo kale guadrarte por non kaer en
sus bokas mas i mas si la koza es negra puede kavzarte
una grande dezonor. Porke esto non mira al boy del
ben adam o alarikeza o alarutbe i mansup . 1el
karar de ihtibarli ke sera kon la mas poka koza se le
bola la onor i keda kon su grandeza rejistado 1
amargado delantre del ken se le aparese sea chiko sea
grande. Ma lo arovez de esto afillu el karar de prove ke
sera, komo es onesto i guadra su onor komo su alma, es
alavado i kerido de todo ken lo konose.

ridyet-i hukok-i tlfet ~ (La amor antiga) De-haynu ke en dos personas se

p.35

topa amistad de vyejo kale ke se bushken lo bueno el
uno al otro i kon koza poka non olvidar uno del otro. I
a las verdades non toparas mijor koza en este mundo
falso ke aproveche si para este mundo i si para el otro
komo el amor i la unidad uno kon otro i dinguna koza
ay ke aze tomar a su patron un nombre negro komo el
azer mal uno a otro. La amistad de el ben

adam i mas kuando es antiga non kale olvidarla en
dingun punto. I si has ve-shalom akontesyo de
aravyarsen entre los dos i yelarsen la amistad, kale dar
de pasada i rijirsen komo perdon de uno al otro para
non vinir en yelor una amistad tan kayente. Mas i mas
de djentes ke tu vistes algo de provecho de eyos kale ke
bushkes a pagarles kuando tyenen de menester algo de
ti. I non deshar a la djente ke se vayan peleando uno
kon otro si non bushkar de apaziguarlos ke esto es la
mijor manya de todo. Sof sof , mi kerido, todo muestro
meras de meldar este chiko livro non es si non para
aboltar muestras manyas negras a buenas 1 provechozas
para el ben adam 1 esto se enbeza kuando ya aparta de
bueno a negro. Ke para esto se kere la sensya i el
kumplimyento 1 konosyendo byen la kriansa del ben
adam Ke tyene dos fuersas en natura una de pensar en
idea i otra de azerlo kon la mano. Ke kon esto es 1o ke
se puede bivir. La primera basta kon el meoyo, ma la
sigunda kere manos i pusates . Enpero todas las dos
kozas las fragua el meoyo. El meoyo ke dizimos en su
natura es komo pyedra de djoya sin travajar ke el presyo
de djoya es kon su lustro i su ermozura del travajo i de
esta manera ¢l terbie del meoyo

es la sensya. La sensya i el kumplimyento es la preva.
En tanto solo kon meoyo non se bitirea el echo.
Tenemos de menester i las sensyas kon sus provas. Por
ke el meoyo ke non tyene sensyas ni provas semeja al
ken kamina en la eskuridad sin dinguna luz en su mano.
Ke ansi la persona ke non se kere entronpesar en la
eskuridad kale ke bushke de non konfiarse solo kon su
meoyo, sinon kale ke anbeze sensyas kon prevas ke kon
la sensya un poko oy un poko manyana puede alkansar a
todo lo ke kere ma antes de la sensya es las buenas
manyas por ke ombre ke tyene sensya kon manyas
negras ¢s muy basho en ojos de la djente. Mi kerido,
dainda avia munchas kozas de avizar en partikolar de
manyas buenas i negras, ma me espanto non trayga
algun enfastyo a los mansevos ke tyenen korason
apretado i les trayga alguna haraganud ke por esto por
la ora mos basta esto. Kon la ayuda del Dyo Alto i
Poderozo i ke en vida de muestros sinyores grandes ke
tyenen kargo de las kriaturas de talmud tora pasando
poko tyempo mos okupamos en trezladasyones de
sensyas chikas por la ora. I despues mas ondas asta el
karar ke mos engrasyo el Dyo i non seremos en dover
enbezar otra lingua por konoser alguna

sensya. Sea veluntad delantre la Sia de su Onra ke
muestras ovras agan provecho al puerpo i a la alma i ke
seamos zohim en fragua de la Kaza Santa en
Yerushalayim i ayi enbezaremos sensyas ruhaniyyim ,
ken yehi rason, amen .

En la estanparia del Djurnal Yisraelit





